
1. ALMENN ATRIÐI 

1.1 INNGANGUR 
Frá árinu 1971 hafa íslensk handrit, sem skilað var frá Danmörku eftir langa vist þar 
í landi, verið varðveitt í Árnagarði af stofnun sem komið var á fót til að varðveita þau 
og rannsaka. Í sama húsi hefur farið fram kennsla og rannsóknir í íslenskum 
fræðum. Árnagarður var reistur af nokkurri skyndingu af þjóð sem bjó við óstöðugan 
og heldur bágborinn efnahag, en hugmyndin var að reisa síðar myndarlegri 
byggingu yfir þessar þjóðargersemar í tengslum við Þjóðarbókhlöðu eða í næsta 
nágrenni. Árið 2006 voru 5 stofnanir á sviði íslenskra fræða sameinaðar í eina sem 
fékk nafnið Stofnun Árna Magnússonar í íslenskum fræðum, en árið áður höfðu 
ríkisstjórn og Alþingi samþykkt að verja einum milljarði til að reisa hús á svæði 
Háskóla Íslands yfir þessa starfsemi. Með bréfi dags. 12. jan. 2007 skipaði 
menntamálaráðherra nefnd til að vinna að forathugun á grundvelli laga um opinberar 
framkvæmdir vegna húsnæðis Stofnunar Árna Magnússonar í íslenskum fræðum, 
og var tekið fram í skipunarbréfinu að ákvörðun ríkisstjórnar og Alþingis miðaðist við 
greinargerð og kostnaðaráætlun um 4000 m². húsnæði. Nefndinni var ætlað að gera 
þarfagreiningu sem byggð yrði upp með þeim hætti að hún gæti orðið grunnur 
keppnislýsingar fyrir íslenska arkitektasamkeppni. 
Nefndin varð sammála um að lóð A3 norðan Guðbrandsgötu á háskólasvæði vestan 
Suðurgötu væri æskileg staðsetning. Samkomulag varð við Háskóla Íslands um að 
byggingin risi á þessum reit og yrði 5.500 m². Þar yrði einnig starfsemi 
íslenskuskorar Háskóla Íslands. Eftir að það samkomulag tókst störfuðu fulltrúar H.Í. 
með nefndinni, sem skilaði áliti í júníbyrjun 2007. 
Menntamálaráðherra skipaði síðan dómnefnd þann 17. desember 2007, sem hefur 
það hlutverk að efna til opinnar samkeppni um hönnun húsnæðis Stofnunar Árna 
Magnússonar í íslenskum fræðum og íslenskuskorar Háskóla Íslands. 
Dómnefndin hefur í vinnu við frágang samkeppnislýsingar stuðst við áður gerða 
þarfagreiningu og drög að samkeppnislýsingu. 

1.2 VERKKAUPI  
Menntamálaráðuneytið, verkkaupi þessa verkefnis, býður til  hönnunarsamkeppni 
um nýbyggingu fyrir Stofnun Árna Magnússonar í íslenskum fræðum og 
íslenskuskor Hugvísindadeildar Háskóla Íslands.  

1.3 ÁHERSLUR DÓMNEFNDAR  
Dómnefnd metur tillögur sem berast í samkeppnina með hliðsjón af fyrirliggjandi 
samkeppnislýsingu og gögnum sem þar er vísað til.  
Dómnefnd leggur höfuðáherslu á eftirfarandi atriði við mat sitt á úrlausnum:  
 

�  Innra fyrirkomulag, uppfylling rýmisáætlunar og öryggismál 

�  Byggingarlist, ytra útlit og heildar yfirbragð 

�  Aðlögun að nánasta umhverfi og nærliggjandi byggingum 

�  Efnisval 

�  Hagkvæmni í rekstri 

�  Sveigjanleika 

�  Umferðar- og aðgangsmál 

Dómnefnd gefur umsögn um allar innsendar tillögur.  

Niðurstöður dómnefndar verða gefnar út á heimasíðu Ríkiskaupa www.rikiskaup.is 
og á heimasíðu Stofnunar Árna Magnússonar www.arnastofnun.is  

1.4 SAMKEPPNISFORM  
Um er að ræða almenna opna hönnunarsamkeppni, framkvæmdasamkeppni  og er 
hún opin öllum þeim sem uppfylla skilyrði verkkaupa og keppnislýsingar sbr. 3.1. 

Samkeppnin er í samræmi við keppnislýsingu þessa og meðfylgjandi leiðbeiningar 
fjármálaráðuneytis og AÍ: Leiðbeiningar um hönnunarsamkeppni, útg. í nóv. 2007 
(fylgiskjal A). 

Áður en dómnefnd hefur yfirferð á innsendum tillögum mun hún vísa frá  tillögum 
sem: 

�  ekki er skilað inn á tilsettum tíma 
�  ekki fullnægja kröfu um nafnleynd 
�  ekki uppfylla veigamiklar kröfur samkeppnislýsingar 

Dómnefnd metur tillögur sem berast í samkeppnina með hliðsjón af fyrirliggjandi 
samkeppnislýsingu og gögnum sem þar er vísað til.  Hún leggur áherslu á að tillögur 
höfunda uppfylli markmið samkeppninnar. 

Um greiðslur og verðlaunafé er fjallað í kafla 1.5. 

1.4.1  Lykildagsetningar samkeppninnar: 
 
Samkeppnisgögn afhent 6. mars 2008 
Kynningarfundur 14. mars 2008 
Skilafrestur fyrirspurna 1 8. apríl 2008 
Svör við fyrirspurnum 1 15. apríl 2008 
Lokaskilafrestur fyrirspurna 2 6. maí 2008 
Lokasvör við fyrirspurnum 2 13. maí 2008 
Skilafrestur tillagna 12. júní 2008 
Niðurstaða dómnefndar (áætluð) 15. ágúst 2008 

 
1.5 VERÐLAUN  

Veitt verða verðlaun að heildarfjárhæð kr. 12.000.000 án vsk. Veitt verða þrenn 
verðlaun, 1. 2. og 3. verðlaun. Fyrstu verðlaun verða ekki lægri en kr. 6.000.000 án 
vsk.  
 
Auk þess hefur dómnefnd umboð til að kaupa áhugaverðar tillögur fyrir allt að kr. 
3.000.000 án vsk. 
Verðlaunafé er ekki hluti af þóknun ráðgjafa. 

1.6 TUNGUMÁL SAMKEPPNINNAR  
Tungumál þessarar samkeppni er íslenska og sama á við um verkefnið sjálft eftir 
samkeppnina. Öll gögn þátttakenda, þ.e.a.s. fyrirspurnir, greinargerð og útskýringar 
á teikningum við skil tillögu, skulu vera á íslensku. 

2 LÝSING VERKEFNISINS 

2.1 MARKMIÐ  
Markmið samkeppninnar er að fá tillögur um hönnun húss fyrir Stofnun Árna 
Magnússonar í íslenskum fræðum og íslenskuskor Hugvísindadeildar Háskóla 
Íslands. Stofnunin sinnir rannsóknum á íslenskri tungu, bókmenntum og sögu, 
varðveitir söguleg gögn, sýnir þau og kynnir, er rammi um rannsóknir í íslenskum 
fræðum og veitir fræðasamfélagi, almenningi og fyrirtækjum margs konar þjónustu. 
Starfsmenn íslenskuskorar sinna kennslu og rannsóknum á íslenskri tungu og 
bókmenntum. Starfssviðin skarast því að allmiklu leyti. Þátttakendur eru hvattir til að 
leita leiða við tillögugerðina sem miða að því að byggingin og umhverfi hennar verði 
góður og vistlegur vinnustaður. 
 

�  Byggingin skal vera vönduð og fögur og njóta sín vel í umhverfinu. 

�  Húsið á að vera öruggur geymslustaður þjóðargersema um langa framtíð, 
handritanna sem geyma íslenskar fornbókmenntir, eddukvæði, sögur og fleira. 

�  Húsið á að mynda hagkvæma og örvandi umgjörð um þá fjölþættu starfsemi 
sem þar fer fram: kennslu, rannsóknir, fræðslu og þjónustu. 

�  Þar á að vera góð sýningaraðstaða þar sem vel er tekið á móti gestum, ótignum 
sem tignum, og gefin skýr hugmynd um efnið sem kynna á og þá virðingu sem 
það nýtur. 

�  Mikilvægt er að nýjasta tækni sé notuð til að tryggja öryggi og árangursríkt starf. 

2.2 KEPPNISSVÆÐIÐ 
Keppnissvæðið er staðsett vestan Suðurgötu og sunnan Þjóðarbókhlöðu. 
Byggingarreiturinn er afmarkaður á deiliskipulagi. 

Falli tillaga hönnuða að byggingu utan byggingarreits skal hönnuður gera sérstaka 
grein fyrir ástæðum þess í greinargerð þeirri sem tillögunni fylgir. 

2.3 LÓÐ, AÐKOMA OG NÁNASTA UMHVERFI  
Byggingarreiturinn er staðsettur á lóð A-3 norðan Guðbrandsgötu, eins og því er lýst 
í hjálagðri deiliskipulagstillögu (fylgiskjal B). Lóðin er afmörkuð á afstöðumynd 
deiliskipulagsins og er um 6.500 m². Hámarksbyggingarmagn ofanjarðar er um 
5.100 m². Samkvæmt deiliskipulagi má byggingin vera 3 hæðir (12 m) yfir götuhæð 
og kjallari. 
Fyrir liggur samþykkt deiliskipulag háskólasvæðisins vestan Suðurgötu, sem er hluti 
keppnisgagna. Keppendur eru ekki bundnir af byggingarreit eða bindandi 
byggingarlínum deiliskipulagsins á reit A3, ef þeir á annan hátt geta uppfyllt markmið 
þess um rýmismyndun og götutengingar meðfram Suðurgötu á milli 
háskólabygginga og Þjóðarbókhlöðu. Frávik frá deiliskipulagi er háð samþykki 
skipulagsyfirvalda. 
 

2.4    JARÐVEGSAÐSTÆÐUR  
Gerðar voru jarðvegsrannsóknir á lóðinni og er þeim lýst í hjálögðum gögnum 
(fylgiskjal C). 
 
 



Stofnun Árna Magnússonar í íslenskum fræðum og Samk eppnislýsing 
íslenskuskor Háskóla Íslands  

 
 

6

2.5    ALMENN STARFSEMISLÝSING  
Nýbyggingin á að hýsa alla starfsemi Stofnunar Árna Magnússonar í íslenskum 
fræðum (SÁ) og íslenskuskorar Hugvísindadeildar Háskóla Íslands (ÍS). Mikilvægt er 
að hugsa fyrir hvernig þessar tvær stofnanir rúmist innan byggingarinnar og tengist 
með eðlilegum og hagkvæmum hætti. Hugmyndir eru um að lóð A2 í skipulagi verði 
einnig notuð fyrir starfsemi Háskóla Íslands. Gera skal ráð fyrir að hægt sé að tengja 
bygginguna við hús á þessari lóð með gönguleið neðanjarðar. Náið samstarf verður 
milli SÁ og handritadeildar Landsbókasafns-Háskólabókasafn og þarf þess vegna 
einnig að gera ráð fyrir tengingu neðanjarðar við Þjóðarbókhlöðu. Taka þarf tillit til 
þessara tenginga þegar starfseminni er skipað niður í húsið. 
Sérstakur inngangur þarf að vera fyrir stúdenta og starfsmenn í öllu húsinu, en 
einnig er gert ráð fyrir að aðgangur verði að fyrirlestra-, kennslu- og sýningarrými 
beggja stofnana um aðalanddyri. Gert er ráð fyrir að að jafnaði verði lokað á milli 
svæða SÁ og ÍS utan reglulegs vinnutíma, og þurfa stúdentar þá að eiga greiða leið 
að  lestrarsölum á svæði ÍS um annan inngang en aðalanddyri. Á vinnutíma er gert 
ráð fyrir að kennarar og stúdentar ÍS eigi greiðan aðgang að bókasal SÁ og að 
kaffiteríu í anddyri. Kaffistofa starfsmanna verður ein fyrir allt húsið, og er gert ráð 
fyrir fullri samnýtingu og jöfnum rétti til nota af henni. 
Nýbyggingin á að hýsa eftirfarandi starfsemi: 

1.  Varðveislu handrita og annarra gagna af sviði SÁ, svo sem hljóð- og myndbanda 
með þjóðfræðaefni, safna orða og nafna, gagnagrunna, sem reistir eru á þessum 
söfnum og öðrum. Efni þetta þarf að annast með forvörn, afritun og eftirmyndun, og 
gera það aðgengilegt til nota fyrir fræðimenn og almenning meðal annars með 
rafrænum gagnagrunnum og skráningu frumheimilda í slíka grunna. 

2.  Vísindalegar rannsóknir á þessu efni og þeirri menningu sem það er sprottið úr, 
efnið er kannað og gefið út með viðurkenndum fræðilegum hætti og birtar rannsóknir 
sem því tengjast. 

3.  Ráðgjöf á fræðilegum grunni um málfarsleg efni og samning og útgáfa fræðsluefnis 
um íslenska tungu og menningu. 

4.  Þjónustu og samskipti við alþjóðlegt fræðasamfélag, þ. á m. umsjón með 
íslenskukennslu erlendis. 

5.  Kynningu frumgagna og rannsókna á þeim með sýningum, ráðstefnum, 
námskeiðum og útgefnu efni. 

6.  Kennslu í íslenskum fræðum og vinnuaðstöðu fyrir stúdenta í íslenskum fræðum. 
7.  Vinnuaðstöðu fyrir kennara í íslenskum fræðum og aðra starfsmenn íslenskuskorar. 

 

2.6    HÚSRÝMISÁÆTLUN  
Rýmið skiptist í sérrými SÁ og sérrými ÍS (sbr. kafli 2.5), en hluti af rými hússins, 
sem hér er að mestu leyti skilgreindur á svæði SÁ, þarf að vera vel aðgengilegur 
öllum sem starfa í húsinu eða sækja það heim, með þeim fyrirvara um opnunartíma 
sem fram kemur í kafla 2.5. Gert er ráð fyrir kennslu- og fyrirlestraaðstöðu bæði á 
rými SÁ og ÍS, og verða þau samnýtt. Kaffitería er opinn vettvangur fyrir stúdenta og 
aðra á opnunartíma SÁ. Kaffistofa starfsmanna er sameiginlegur vettvangur allra 
starfsmanna í húsinu og fastagesta. Vakin  er athygli á því að starfsemi SÁ tengist 
starfsemi Þjóðarbókhlöðunnar með margvíslegum hætti, en starfsemi ÍS mun 
væntanlega tengjast  byggingu sem fyrirhugað er að rísi á lóð A2 vestan Suðurgötu, 
sunnan byggingarinnar. 

 
Í þeirri rýmisáætlun sem hér fylgir er gert ráð fyrir að rými SÁ verði 3.125 m². (þar af 
í kjallara 645), en rými ÍS 1.165 m², samanlagt 4.290 m². Þetta eru nettó stærðir.  

Eftirfarandi er ekki innifalið: 
 

�  Umferðarrými, gangar,stigar og lyftur. 

�  Lagnaleiðir, láréttar sem lóðréttar. 

�  Snyrtingar, fatahengi og ræstiherbergi. 

�  Innveggir og útveggir. 

�  Aðstaða til flokkunar á sorpi. 

�  Tæknirými 

Þátttakendur setja sjálfir inn hlutfallið milli nettó og brúttó á sem hagkvæmastan hátt 
án þess að það komi niður á gæðum byggingarinnar eða samsetningu rýma innan 
hennar. Áætluð hámarksbrúttóstærð hússins er 6.000 m² - 6.200 m² með rýmum í 
kjallara auk bílakjallara. 

Stofnun Árna Magnússonar í íslenskum fræðum 

Hér er gerð grein fyrir þörfum SÁ. Mikilvægt er að húsið sé þannig skipulagt að 
fræðimenn séu sem næst þeim gögnum sem þeir þurfa að vinna með. 
Gagnasöfnum, sem ekki þarf að varðveita við sérstakar aðstæður eða öryggi, og 
nauðsynlegustu handbókum sé dreift um bygginguna og staðsett á almenningum 
(opin svæði í byggingunni sem allir hafa aðgang að) sem næst vinnusvæðum þeirra 
sem á þeim þurfa að halda. 
Gert er ráð fyrir að fastir starfsmenn SÁ verði um 60 eftir 10 ár. Allar stærðir í 
húsrýmisáætlun eru nettó fermetrar. Hámarks rýmisþörf stofnunarinnar er áætluð 
3.125 m². nettó. Tekið skal fram að hér er um viðmiðunarstærðir að ræða og er 
þátttakendum heimilt að víkja frá stærðum einstakra rýma (en ekki heildarstærð 
hússins) telji þeir tilefni til. Húsrými SÁ má skipta í fernt eftir eðli starfseminnar sem 
þar fer fram:  
A. Sýningarrými og opið almannarými  (u.þ.b. 1.052 m²) 
B. Þjónusturými stofnunar (u.þ.b. 185 m²) 
C. Vinnurými fyrir rannsóknir og fræðilega þjónustu (u.þ.b. 738 m²) 
D. Varðveislueining fyrir handrit og annað viðkvæmt efni (u.þ.b. 505 m²) 
0.  Kjallari (u.þ.b. 645 m²)  
 
A. Sýningarrými og opið almannarými  

Innan útidyra er vindfang eða forstofa, þaðan er gengið inn í anddyri. Úr anddyrinu 
liggja leiðir til allra meginátta eða svæða. 
Anddyri byggingarinnar þarf að vera rúmgott, bjart og aðlaðandi með góðri lofthæð. 
Gera verður ráð fyrir að allstórir hópar komi þar inn í einu og eigi þar einhverja 
viðdvöl áður en lengra er haldið – að skoða sýningar eða í fyrirlestrasal. Æskilegt er 
að innréttingar þar séu eftir því sem við verður komið léttar og lausar og 
auðfæranlegar og að auðvelt verði að nýta anddyrið sem aðstöðu til móttöku gesta 
þegar svo ber undir. Ekki er gert ráð fyrir mannaðri móttöku, hins vegar verði gestum 
leiðbeint með merkingum í anddyri. 
Úr anddyri verður innangengt í rúmgott fatahengi og  snyrtingar. 
Í anddyri eða í nánum tengslum við það verða: a) safnbúð og b) lítil kaffitería. Í 
safnbúðinni verða til sölu bækur, hljómdiskar, póstkort, veggspjöld og minjagripir. 
Gott aðgengi þarf að vera að búðinni í næsta nágrenni við sýningarsalinn, góð 
aðstaða til uppstillingar sölugripa og aðstaða til sölu aðgöngumiða að sýningu. 
Safnbúðin á ekki að vera mjög stór, 20–25 m², og búðarrýminu verður að vera hægt 
að loka af  utan sölutíma. Geymsla verður fyrir búðina í kjallara. 

Kaffitería verður til hliðar í anddyri, aðlaðandi og snyrtileg. Hafa þarf í huga að 
hávaði eða lykt þaðan berist ekki um húsið. Sæti verða fyrir allt að 40 manns. Gera 
má ráð fyrir að kaffiterían þjóni sýningargestum, nemendum íslenskuskorar og eftir 
atvikum starfsmönnum stofnunarinnar, gestum hennar og tilfallandi umferð um 
svæðið. Þar verður selt kaffi, kældir drykkir, heit súpa og innpökkuð matvara (hituð í 
örbylgjuofni ef svo ber undir). Væntanlega þarf að gera ráð fyrir einhverju aflokuðu 
þjónusturými fyrir kaffiteríuna. Aðstaðan nýtist til þess að þjóna gestum ef móttökur 
eða samkomur verða haldnar í anddyri. Geymsla fyrir kaffiteríu verður í kjallara. 
Sjálfsölum verður ekki ætlaður staður í anddyri heldur annars staðar í húsinu, hjá 
lessölum stúdenta. 

 
Sýningarsalur A 
Úr anddyri er gengið inn í almennt sýningarrými. Þetta er stór, gluggalaus, fjölnota  
sýningarsalur, gjarnan með góðri lofthæð, búinn öllum búnaði til ljósa- og birtustýr-
ingar og miðlunar hljóða og mynda. Handrit verða ekki höfð til sýnis í þessum sal 
heldur verða settar þarna upp sýningar á margs konar ítarefni er varðar handrit og 
önnur rannsóknaefni stofnunarinnar. Hægt yrði að hafa fleiri en eina sýningu þar 
uppi samtímis því að auðvelt þarf að vera að skipta salnum upp. Gera þarf ráð fyrir 
tæknirými til hliðar við salinn þaðan sem tæknibúnaði hans yrði stjórnað. Úr þessum 
sýningarsal yrði leið í handritasýningarsal. 
 
Kennslustofa safnkennslu 
Meira afsíðis en þó í námunda við almenna sýningarsalinn verður: Kennslustofa til 
fræðslu um handrit og bókmenningu, orðfræði og málrækt. Hún á  ekki að vera með 
öllu hefðbundin kennslustofa, heldur hluti af sýningarstarfinu; hún á að taka a.m.k. 
40 manns í sæti eða rúma vel þann fjölda; hún verður búin tækjum til mynd- og 
hljóðmiðlunar; þar verða til sýnis gripir sem tengjast gerð handrita, og leiðbeint 
verður um notkun þeirra. Búast má við að þessi kennslustofa muni að verulegu leyti 
vera upptekin vegna þjónustu við skólanemendur í grunn- og framhaldsskólum 
landsins. Til hliðar við eða inn af kennslustofu verði skrifstofa safnkennara, og inn af 
henni lítil geymsla fyrir kennslugögn o.þ.h. 
 
Fyrirlestrasalur 
Úr anddyri verði einnig gengið inn í fyrirlestrasal með hallandi gólfi og sætum fyrir 
100–120 manns; hann verður búinn öllum tækjum til myndmiðlunar og 
hljóðmögnunar ásamt ljósastýringu. Salurinn verði gluggalaus eða búinn 
myrkvunartjöldum eða –spjöldum sem renni hljóðlaust fyrir glugga.  Salurinn verður 
notaður til kennslu, fyrirlestra og ráðstefnuhalds. 
 
Kennslustofa og fundarherbergi 
Fyrirlestrasalur / kennslustofa með sætum og borðum fyrir 50–60 manns sem raða 
má upp með ýmsum hætti. Salurinn/stofan verður búinn tækjum til fyrirlestrahalds. 
Þar verða húsþing haldin og ýmsir aðrir fundir starfsmanna; einnig fer þar fram 
kennsla. 
 
Bókasalur – lestrarsalur  
Bókasalur (bækur yrðu þó geymdar víða um stofnunina) með skrifborðum fyrir 30–
50 manns ætlaður gestum og stúdentum sem sækja bókasafnið í heimildaleit vegna 
rannsókna sinna. Rafmagnsinnstungur verði við hvert borð. Þar verður meginhluti 
bókasafns stofnunarinnar geymdur og aðgengilegur í opnum og rúmgóðum sal. 
Gera verður ráð fyrir um það bil 2000 hillumetrum. Bókahillur skulu vera á flestum 
veggjum og einnig standa á gólfi í einhverjum hluta salarins. Ætla skal listaverkum 
stað í salnum. Í sérstökum útskotum eða herbergjum verður ýmsum sértækum 
söfnum eins og sérprentasafni og handritamyndasafni ætlaður staður. Bókasalurinn 
á að vera eins og þungamiðja þess hluta byggingarinnar sem helgaður er 

rannsóknum. Salurinn má vera bjartur en sólarljós má þó ekki berast þangað inn 
heldur verður dagsbirta að koma frá gluggum mót norðri, að ofan eða með einhverju 
móti óbeint. Salurinn mætti gjarnan hafa meiri lofthæð en megin hluti byggingarinnar 
og minna með einhverjum viðeigandi hætti á veglega bókasali eldri tíma. Aðgengi að 
honum á að vera stutt og greitt frá öllum rannsóknasviðum stofnunarinnar. Æskilegt 
væri að skrifstofur fræðimanna hinna einstöku sviða (þ.e. C, vinnurými fyrir 
fræðilegar rannsóknir og þjónustu)  verði í góðum tengslum við bókasalinn. Tryggja 
þarf þó að gott næði ríki á bókasalnum og að hvorki liggi umferð fólks í gegnum 
hann né heldur að inn í hann berist hávaði frá öðrum rýmum hússins eða að utan. 
Í almennu rými í tengslum við bókasalinn verði setkrókur þar sem nýjar bækur og 
tímarit liggja tímabundið frammi á hillum og hægindastólar með þægilegum 
lesljósum eða við glugga bjóða upp á að fólk tylli sér niður til lestrar. Æskilegt er að 
fleiri slíkir setkrókar en minni (1-2 hægindastólar) séu í rólegum hornum þangað 
sem fólk geti leitað um stund frá skrifborðum sínum til að glugga í bækur og til 
hvíldar frá tölvuskjánum og skrifborðsstólnum. 
Gera verður ráð fyrir að öryggishlið sé við útgang úr salnum og  við það 
afgreiðsluborð með stafrænum búnaði til að skrásetja bæði þær bækur sem heimilt 
verður að taka út fyrir hliðið og þær sem teknar eru til notkunar á einstökum 
vinnustöðvum innan byggingarinnar. Bókaverðir annast það. 
Filmulestrarherbergi. Þar verður varðveitt safn stofnunarinnar af mjófilmum í hillum á 
veggjum. Vinnustöð með filmulesskanna verður í herberginu. 
Lestrarsalur fyrir fastagesti með skrifborðum fyrir 15–20 manns í básum. 
Hugsanlega gæti þetta rými skipst niður á tvo sjálfstæða 8–10 manna lestrarsali til 
hliðar við bókasalinn, ef það þætti hentugra. Hér fá aðstöðu þeir gestir 
stofnunarinnar sem koma til langrar dvalar á stofnuninni við rannsóknaverkefni sín. 
Þar geta þeir verið meira út af fyrir sig en á bókasal og þeim verður heimilt að taka til 
sín bækur og hafa þær í hillum við borð sín meðan þeir eru að nota þær. 
Ljósritun, prentun, skjáver til almennra nota fyrir starfsmenn og gesti á best heima í 
hæfilegri fjarlægð frá (þ.e., stutt frá, en ekki svo nálægt að geti valdið truflun) 
lestrarsölum. Skjáverið þarf að vera vel hljóðeinangrað og loftræst svo að hávaði 
eða lykt berist ekki inn í lestrarsali og almenn rými. Það þarf að vera tölvuver með 
a.m.k. tveimur skjám fyrir gesti til að leita á netinu og fara í tölvupóst og svo þurfa að 
vera tveir til þrír skjáir til að leita í Gegni og öðrum gagnasöfnum eingöngu og svo 
auðvitað a.m.k. tveir prentarar. 
Skrifstofa bókavarðar. Bókavörður hefur yfirumsjón með bókasafninu og 
fyrirkomulagi þess og daglegri umhirðu og daglegt eftirlit með lestrarsölum, 
sömuleiðis skjalasafninu og öðrum rannsóknatengdum sérsöfnum; hann annast 
pöntun og skráningu nýrra bóka, hefur eftirlit með útlánum og innheimtu bókalána. 
Skrifstofa aðstoðarbókavarðar. Aðstoðarbókavörður er bókaverði til aðstoðar við 
störf hans. 
 
Kaffistofa  
Kaffistofa verði fyrir starfsmenn alls hússins, fastagesti og jafnvel tilfallandi gesti. Í 
kaffistofunni eða inn af henni verði vel útbúið eldhús, sem auk þess að þjóna þörfum 
starfsmanna í hádegi og kaffitímum gæti verið millilending fyrir aðkeyptan mat sem 
framreiddur yrði við móttöku gesta í anddyri. Í eldhúsi verði skápar, uppþvottavél, 
örbylgjuofn, kæliskápur, eldavél, ofn, borð milli eldhúss og salar. Í kaffistofu verði 
sæti fyrir 60 manns. Gæta þarf þess að tryggja eftir föngum góða hljóðvist í þessu 
rými svo að samtöl renni ekki saman í einn allsherjar hávaða. Kaffistofan er 
mikilvægur vettvangur fyrir óformleg samskipti þeirra sem í húsinu starfa, og brýnt er 
að leggja alúð við hönnun hennar. Æskilegt er að þeir sem þar sitja geti notið útsýnis 
og jafnvel gengið undir bert loft á sólríkri verönd eða svölum. Mikilvægt er að 
kaffistofa sé staðsett á mörkum þess rýmis sem sérstaklega er ætlað annars vegar 
SÁ og hins vegar ÍS.�
 



Stofnun Árna Magnússonar í íslenskum fræðum og Samk eppnislýsing 
íslenskuskor Háskóla Íslands  

 
 

10

Sameiginleg aðstaða starfsfólks 
Inngangur starfsmanna og stúdenta verður notaður af stúdentum á leið til og frá 
kennslu og annarrar vinnu í húsinu og af starfsmönnum og fastagestum. Inn af 
honum verður fatahengi þar sem starfsmenn og fastagestir fá til afnota læstan skáp 
fyrir yfirhafnir. 
 
B. Þjónusturými stofnunar  
 
Stjórnun 
Almenn skrifstofa, móttaka, símavarsla, pósthólf starfsmanna SÁ:  
a)  Á þessu almenna skrifstofusvæði verða 2-4 vinnustöðvar fyrir starfsfólk sem 
sinnir almennum skrifstofustörfum stofnunarinnar, skjalahirðu, afgreiðslu eða 
þjónustu við utanaðkomandi; skrifstofan er fyrsti viðkomustaður gesta sem eiga 
sérstök erindi við einstök svið eða starfsmenn; þar verða ljósritunarvél og önnur 
skrifstofutæki;  
b) Geymsla fyrir skrifstofugögn, sölulager útgáfubóka, póstkorta o.fl. einnig 
pökkunaraðstaða fyrir bókasendingar til kaupenda. 
Skrifstofa framkvæmdastjóra. 
Skrifstofa forstöðumanns. Auk vinnustöðvar forstöðumanns verður hér fundarborð 
fyrir 6 og sófagrúppa. 
 
Fundaherbergi 
Málstofa. Fundaherbergi með 20–30 manna langborði sem einnig verður notað sem 
stofa fyrir móttökur opinberra gesta o.s.frv. Bókaskápar með glerhurðum yrðu á 
veggjum þar sem merkilegar og fallega bundnar bækur munu gleðja augu gesta. 
 
Tæknideild  
Hér verður fyrst og fremst um að ræða tölvuþjónustu sem þarf að vera til staðar 
innan veggja stofnunarinnar þar sem allir vinna með tölvur og hvers kyns 
gagnabankar verða til með auknum rannsóknum. Hér kemur netkerfi hússins saman 
og héðan er því stjórnað. Auk margskonar stafrænna gagnabanka, stafrænna mynd- 
og hljóðsafna varðveitir stofnunin gamlar hljóðupptökur á vaxhólkum, segulböndum 
og snældum. Í safni hennar er einnig að finna upptökur á eldri gerðum myndbanda; 
hún þarf því að eiga og vera í stakk búin til þess að reka tækjabúnað sem getur lesið 
og miðlað efni af þessum gömlu miðlum. 
Vinnustofa tæknimanna . Hér verða tvær vinnustöðvar þar sem höfð  verður 
umsjón með öllum tölvubúnaði stofnunarinnar og öðrum tækjabúnaði er snertir 
rannsóknir og varðveislu; Hér fara fram minni háttar viðgerðir á tölvum, haldið verður 
utan um alla gagnabanka stofnunarinnar, þeir uppfærðir, afritaðir og samhæfðir; hér 
verða upptökur stafrænna mynda, stafrænar og analog hljóðupptökur og stafrænar 
vídeó-upptökur, afritaðar, fjölfaldaðar og færðar yfir á geymslumiðla. 
Tækjaherbergi 1 . Í tengslum við vinnustofu tæknimanna er Tækjaherbergi 1  þar 
sem eru tölvur í sívinnslu og netþjónar. Það herbergi er sérstaklega hljóðeinangrað, 
loftræst og kælt. Þetta herbergi mætti vera í kjallara. 
Starfsmenn á A og B eru 9 en gætu orðið allt að 12. 
 
C. Vinnurými fyrir rannsóknir og fræðilega þjónustu  

Starfsfólkið vinnur við rannsóknir og þekkingarleit en þeim fylgir undantekningarlaust 
mikill lestur og heimildaleit í bókum, tímaritum, skjölum, hljóðritum og veflægum 
gögnum; það annast söfnun, skráningu og frágang heimildagagna; það semur, 
skrifar og gefur út bækur, tímaritsgreinar og uppsláttarrit svo og fyrirlestra sem fluttir 
eru á ráðstefnum heima og erlendis;  það vinnur úr heimildum og vistar þær í 
vensluðum gagnagrunnum;  það kennir háskólastúdentum og leiðbeinir þeim við 
ritgerðasmíð í grunn-, framhalds- og doktorsnámi; það semur álitsgerðir og 

leiðbeiningar; það sinnir margháttuðum fyrirspurnum er varða fræðasvið 
stofnunarinnar  innanlands og utanlands frá sem berast símleiðis eða gegnum 
tölvupóst. Allir vinna með tölvur og þurfa hraðvirkar nettengingar og gott aðgengi að 
prenturum, ljósritunarvélum, borðskönnum. Tölvuumhverfið á að vera öruggt og 
áreiðanlegt þannig að öll vistun og afritun gagna sé trygg. 
Þetta vinnurými mætti gjarnan einkennast af því að hér og þar væru opin svæði, 
hluti af gangi, almenningar þar sem aðgengi væri að gögnum og ýmsum handbókum 
sem mikilvægar eru þeim sem vinna í nálægum skrifstofum. Hér verði einnig 
aðgengi að nettengdum prenturum og ljósritunarvélum innan hæfilegrar fjarlægðar 
frá skrifstofum starfsmanna. Gert er ráð fyrir að fastir starfsmenn hafi eins manns 
skrifstofur, en jafnframt verða þarna 3 vinnurými þar sem 3-5 starfa tímabundið, hér 
nefnd hópvinnustofur. Þau gætu einnig nýst til smærri funda og kennslu fámennra 
hópa. 
Gert er ráð fyrir tveimur stærðum skrifstofa. Þær stærri eru einkum ætlaðar 
starfsmönnum sem ráðnir hafa verið akademískri ráðningu. Þeir eru nú 19, en gera 
verður ráð fyrir að þeim fjölgi allverulega. Í skrifstofum þarf að vera skrifborð og tveir 
aukastólar, skápar og bókahillur. Minni skrifstofurnar eru einkum ætlaðar starfsfólki 
sem er verkefnaráðið til rannsókna eða annarra starfa, nú eru þessir starfsmenn 14. 
Fjöldi þeirra er nokkuð breytilegur en gera má ráð fyrir að þeim fjölgi. 
Starfsemin sem þarna fer fram skiptist í fræðasvið : 

 
Handritasviðið  er svo nefnt þótt þar fari margt fleira fram en sérstakar handritarann-
sóknir. Sumir starfsmenn vinna beint með handrit eða myndir af handritum, en aðrir 
rannsaka textana í handritunum, mál þeirra og efni, og styðjast þá oft við prentaðar 
útgáfur þegar þeim er til að dreifa. Gögnin sem þeir nota eru því auk sérgagna 
stofnunarinnar (handrit og handritamyndir) bækur og rafræn gagnasöfn. Starfsemi 
handritasviðs er skipt á milli C og D, þ.e. nokkrir starfsmenn sviðsins hafa fasta 
vinnuaðstöðu á D, en aðrir hafa skrifstofu sína á C. 
 
Þjóðfræðisvið  er tengdast handritasviði og nafnfræðisviði. Á Þjóðfræðisviði er 
unnið við rannsóknir þjóðfræða sem safnað hefur verið úr munnlegri geymd, 
kvæðum sögum og frásögnum. Sumt af því efni er í handritum og að hluta gefið út á 
prentuðum bókum, en annað er varðveitt á hljóð- og myndböndum í stofnuninni og 
hjá öðrum stofnunum. Jafnframt rannsóknum á eldra efni er unnið að söfnun, bæði 
með hljóð- og myndupptökum. Gögnin eru skráð í gagnagrunn sem tengist ýmsum 
öðrum gagnagrunnum á stofnuninni og annars staðar. 
Sértæk rými fyrir sviðið eru:  
a)  Hljóð- og myndvinnsluver sem eru notuð til þess að afrita eldri gögn á nýrri miðla 
og til þess að vinna úr eldri gögnum og nýjum og afgreiða afrit til stofnana og 
einstaklinga. Í hljóðvinnsluveri er vinnu- og skrifstofuaðstaða fyrir hljóðtæknimann. 
Þar verður stillt upp ýmsum hljóðupptökutækjum af eldri gerðum, nýrri stafrænum 
hljóðupptökubúnaði og geymsluskápum fyrir tæki og búnað ýmiss konar, óáteknar 
spólur o.fl.þ.h. Í  myndvinnsluveri  verður unnið með stafrænan myndvinnslubúnað 
og eldri myndbandabúnað. Þarna er aðstaða til að taka upp frásagnir 
heimildarmanna ýmist á hljóð- eða myndbönd.  
b)  Hljóð- og myndskoðunarklefi fyrir gesti búinn tilheyrandi tækjum.  
c) Hópvinnustofa fyrir vinnu með hljóð og myndir með vinnustöðvum fyrir 3-4 
styrkþega og gesti með búnaði til að vinna með hljóð og mynd og önnur gögn. Á 
veggjum eru hillur fyrir tæki, handbækur og möppur með uppskriftum gagna og 
skrám. Þessi stofa samnýtist með Nafnfræðisviði. 

 
Nafnfræðisvið  er nátengt orðfræðisviði og þjóðfræðisviði, en notar að nokkru leyti 
önnur frumgögn, kort og örnefnaskrár auk handbóka, sem það þarf að hafa nálægt 
sér. Þar er einnig unnið með gagnagrunna um örnefni og önnur nöfn, staðsetningu 
örnefna og gerð nafna yfirleitt. Gagnagrunnarnir tengjast bæði grunnum 

þjóðfræðisviðs og orðfræðisviðs. Á þessu sviði er eins og annars staðar unnið með 
tölvur og rituð gögn, kort þurfa sérstakt rými, en þar er einnig unnið að söfnun og 
samskipti talsverð við heimildarmenn og þarf að vera aðstaða til að taka upp efni 
eftir þeim. 
Sértæk rými fyrir sviðið eru:  
a) Kortastofa þar sem varðveitt eru í kortaskápum gömul kort og ný af landinu ásamt 
örnefnakortum einstakra jarða og gervitunglamyndum.  
b) Það samnýtir hljóð- og myndvinnsluver og hópvinnustofu fyrir vinnu með myndir 
og hljóð með Þjóðfræðasviði. 

 
Orðfræðisvið  er arftaki Orðabókar Háskólans. Orðfræðisvið vinnur að rannsóknum 
á orðaforða tungumálsins, orðabókagerð og líkum störfum og notar ýmis sérstök 
gögn og handbækur. Grásíða er gamalt nafn á seðlasafni OH, sem eru 
frumheimildir, að verulegu leyti handskrifaðar; hún verður vistuð innan D-einingar. 
Mikið af upplýsingum seðlasafnsins og öðrum gögnum sem stofnunin hefur safnað 
hefur verið skráð í gagnagrunna (ritmálsskrá og talmálsskrá og tengda grunna, t.d. 
beygingarlýsingu). Þá byggir sviðið upp og rannsakar textasöfn. Mikið af starfinu 
tengist þessum grunnum en sviðið þarf einnig að nota fræðirit og handbækur á sviði 
orðfræði,  málssögu og málvísinda yfirleitt. 
 
Málræktarsvið  er tengt Orðfræðisviði. og Nafnfræðisviði. Það hefur m.a. ríku 
þjónustuhlutverki að gegna við almenning, sem að verulegu leyti er rækt með gerð 
og viðhaldi gagnagrunna um orð og málfar, en einnig með útgáfu fræðslurita og 
persónulegri þjónustu sem fer fram með tölvusamskiptum, símtölum og að litlu leyti 
með viðtölum á staðnum. Sviðið er um leið skrifstofa Íslenskrar málnefndar, sem 
þarf að hafa aðgang að fundarherbergjum stofnunarinnar auk skrifstofuþjónustu. 
 
Alþjóðasvið annast margvíslega þjónustu við erlenda fræðimenn og gesti, einkum 
með fjarskiptum en einnig kemur einn og einn til viðtala á staðnum. Sviðið hefur 
umsjón með íslenskukennslu við erlenda háskóla, en sinnir einnig kynningu 
íslenskra fræða og menningar innan lands og utan. Þetta svið er vegna umsjónar 
með íslenskukennslu erlendis nokkuð tengt íslenskukennslu fyrir erlenda stúdenta 
sem er á vettvangi íslenskuskorar H.Í. Samstarf hefur verið milli sviðsins og 
íslenskuskorar um gerð kennsluefnis á vefnum (Icelandic.Online). 
 
Þessum sex fræðasviðum tengjast, auk fastra starfsmanna, rannsóknafólk í 
tímabundnum verkefnum fyrir styrkjafé, doktors- og meistaranemar og útlendir 
fræðimenn sem koma gagngert til landsins til þess að fá aðgang að bóka- og 
heimildasöfnum stofnunarinnar. Gert er ráð fyrir að þetta laustengda fólk hafi 
stundum sæti í lestrarsal fyrir fastagesti, hópvinnustofum eða eins manns 
skrifstofum ef lausar eru. Sviðin hafa sameiginlega afnot af tveimur hópvinnustofum 
með borðum sem raða má upp á ýmsa vegu, ýmist sem starfstöðvar fyrir 4-5 eða 
funda-/kennsluborð fyrir 6-12. 
Starfsmenn á þessu sviði (C) eru 31 en gætu orðið allt að 43. 
 
D. Varðveislueining fyrir handritin og annað viðkvæ mt efni – öryggissvæði  

Í nýju húsi er ætlunin að aðgengi að stofnuninni verði að vissu marki opið eins og að 
hverri annarri háskólastofnun og bókasafni. Væntanlegt nábýli við íslenskuskor 
Háskólans í samtengdu húsi á að ýta undir og styrkja samvinnu þessara stofnana og 
veita nemendum og kennurum skorarinnar greiðan aðgang að sérfræðingum 
stofnunarinnar, bókasafni hennar og vinnuaðstöðu á lestrarsölum hennar þegar þeir 
vinna að verkefnum sem tengjast sérsviðum stofnunarinnar, og veita starfsmönnum 
stofnunarinnar greiðan aðgang að húsnæði íslenskuskorar. Af þeim sökum má gera 
ráð fyrir verulegri daglegri umferð annarra en starfsmanna stofnunarinnar um 

húsakynni hennar. Þegar nábýli stofnunarinnar og íslenskuskorar er skoðað þarf að 
hafa í huga að það er stefna Háskólans að nemendur og kennarar hafi aðgang að 
byggingum hans allan sólarhringinn til að sinna námi og störfum. Til að tryggja 
óskorað vald stofnunarinnar yfir sínum öryggismálum verður að gera ráð fyrir öruggri 
lokun milli svæðis stofnunarinnar og svæðis íslenskuskorar sem virkjuð yrði þegar 
stofnunin lokar sínum hluta byggingarinnar. 
Sérstakri öryggiseiningu innan byggingarinnar er í meginatriðum ætlað að tryggja 
tvennt: 
1) Örugga varðveislu og gæslu þjóðargersema. — Þessu hlutverki munu gegna: 
handritageymsla, sýningarsalur handrita, Grásíðustofa (geymslustaður seðlasafns 
Orðabókar Háskólans) og geymslur fyrir frumupptökur hljóð- og myndbanda, filmur 
og varðveislubönd stafrænna handritamynda. 
2) Öryggi þessara þjóðargersema þegar þær eru teknar út úr öryggisgeymslu sinni 
til rannsókna, sýningar, ljósmyndunar og forvörslu.  — Innan einingarinnar fer það 
starf fram í lestrarsal handrita, skrifstofum sérfræðinga, vinnustofu, ljósmyndastofu 
og forvörslustofu. 
Hönnun öryggiseiningarinnar tekur mið af því að þar verður allt gert til að hindra tjón 
af völdum jarðskjálfta, elds, vatns, innbrota eða skemmdarverka og þjófnaðar. 
Handritageymsla og sýningarsalur handrita eiga að standast það að húsið hrynji 
ofan á þau, og þessi rými og það, sem í þeim er, á ekki að brenna, þótt húsið brenni, 
vatn á ekki að geta komist þar inn og það á ekki að vera unnt að gera tilraun til þess 
að brjótast þar inn án þess að boð um það berist til öryggisgæslu og lögreglu. Gólf 
verði steinlögð til að draga úr eldhættu. Leitað verði allra leiða til þess að tryggja að 
rafmagn valdi ekki íkveikju, t.d. með aftengingu þess utan vinnutíma á vissum 
svæðum. Vatnslögnum og afrennslislögnum verði haldið víðs fjarri handritageymslu 
og öðrum frumgagnageymslum og ráðstafanir gerðar til þess að hindra að 
hugsanlegur vatnsleki annarsstaðar í húsinu eða utan frá (hvort sem það er 
yfirborðsvatn eða leki af völdum bilana í lögnum eða veitukerfum) geti borist þangað 
inn. Nauðsynleg öryggiskerfi verði sett upp: reyk-, vatns-, titrings-, og 
hreyfiskynjarar, myndavélar, aðgangsstýringar, öryggislæsingar, slökkvikerfi 
handritageymslu. Á öllu D-svæði þarf að vera hægt að stjórna raka og hita og gera 
verður ráð fyrir öryggismyndavélum þar sem þurfa þykir. 
Stærð stofnunarinnar og opið aðgengi að henni hafa í för með sér að gera þarf 
ráðstafanir til þess að tryggja að ómetanleg frumgögn sem stofnunin varðveitir lendi 
ekki á glámbekk. Það verður væntanlega einungis tryggt með því fyrirkomulagi sem 
hér er gert ráð fyrir, að handrit og önnur viðkvæm frumgögn sem stofnunin varðveitir 
fari ekki út fyrir svæði D. Af því leiðir að allir sem nota þurfa viðkvæm gögn, hvort 
sem það eru fastir starfsmenn stofnunarinnar eða gestkomandi fræðimenn verða að 
fá vinnuaðstöðu þar meðan á þeim notum stendur. 
 
Einingar innan D: 
1) Anddyri D. D er lokuð eining án beinnar tengingar við anddyri A. D-einingin hefur 
sérstakt anddyri. Aðgengi að því er tvískipt og aðskilið. Annars vegar fara 
sýningargestir þar um milli sýningarsalar A og sýningarsalar handrita; sú leið á að 
vera stutt og greið með öryggislokun. Hins vegar er aðgengi starfsmanna og annarra 
sem erindi eiga inn á öryggissvæðið frá vinnusvæði C. Aðstöðu öryggisvarða er 
komið þannig fyrir í anddyri D að þeir geti vakað yfir báðum leiðum. Í anddyri D, 
starfsmannamegin, verða geymsluskápar fyrir gesti, en þeim verður ekki heimilt að 
fara inn með töskur og þess háttar. 
 
2) Afdrep fyrir öryggisverði. Herbergi þar sem þeir geta sest niður á vaktaskiptum, 
gert skýrslur, skipt um föt o.s.fr. 
 
3) Sýningarsalur handrita. Innangengt verði í hann úr anddyri D auk öryggis-
inngangs frá Sýningarsal A. Loftræsibúnaður handritageymslu tryggir rétt hita- og 

rakastig innan hans líkt og í handritageymslu. Sýningarrýmið á að uppfylla 
ströngustu öryggiskröfur þannig að handrit  í skápum þar séu jafn tryggilega geymd 
og væru þau í handritageymslu og að unnt verði að taka þar til sýninga erlenda 
dýrgripi sem hugsanlega verða yrðu fengnir hingað til lands í framtíðinni. Gera þarf 
ráð fyrir að utan sýningartíma handrita verði salnum tryggilega lokað með 
öryggishurðum og rafmagn tekið af honum því að hann þjónar þá sem geymsla fyrir 
þau handrit sem þar eru til sýnis hverju sinni. Sýningarsalurinn verður gluggalaus. 
Handrit verða sýnd í lokuðum glerskápum sem raðast á mismunandi vegu eftir 
sýningum. Gera þarf ráð fyrir að í salnum verði notuð köld ljós (þ.e. ljósið leitt frá 
ljósgjafa að sýningargrip gegnum ljósleiðara, ljós sem beint er að fornri bók eða 
skjali á ekki að fara yfir 50 lux). Best væri ef ljósgjafar gætu verið utan salar. 
Tengimöguleikar fyrir ljósleiðara þurfa að vera fjölbreyttir þannig að langir sýnilegir 
ljósleiðarar spilli ekki heildarsvip salarins. 
 
4) Handritalestrarsalur með sætum fyrir 10 gesti og handritavörð. Vinnuborð þurfa 
að vera í stærra lagi til þess að rannsóknafólk geti breitt úr handritum og bókum og 
komið tölvu sinni þar fyrir. Lampar á vinnuborðum verði fastir. Jafnhliða ætti að vera 
við hvert borð aðgangur að köldu ljósi sem bera mætti upp að handriti ef þörf er á. Ef 
lestrarsalurinn verður við útvegg verður það að vera norður-, norðvestur- eða 
norðausturveggur þannig að sólarljós berist ekki þangað inn; UV-síur verði á 
glerrúðum. Innsýn í lestrarsalinn á að vera mjög góð, veggir gjarnan úr gleri frá lofti 
og ofan á gólf þannig að notendur handrita blasi vel við starfsfólki deildarinnar. 

 
5) Grásíðustofa (geymir seðlasafn Orðabókar) og orðtökubókasafn stofnunarinnar, 
tengist Handritalestrarsalnum. Seðlasafnið er geymt í stálskápum á teinum. Þyngd 
þess er umtalsverð og þarf að huga að styrk gólfplötu undir því. Á veggjum eru 
bókahillur. Tvær vinnustöðvar eru í stofunni. 

 
6) Skrifstofa handritavarðar. Hún er búin venjulegum skrifstofubúnaði en hefur 
glugga á vegg sem veit inn að handritalestrarsal og gefur handritaverði yfirsýn yfir 
salinn. 

 
7) Fjórar skrifstofur, annars vegar fyrir þá sérfræðinga sem að staðaldri vinna með 
varðveislugögn og hins vegar fyrir aðra sem að jafnaði hafa aðstöðu á C-svæði en 
þurfa tímabundið að vinna  með varðveislugögn. 

 
8) Vinnustofa þar sem annars vegar er hægt að undirbúa handrit og önnur gögn til 
sýninga, heima og erlendis, og hins vegar að skoða handrit vegna undirbúnings 
verkefna, sýna gestkomandi fræðimönnum handrit eða önnur gögn; taka á móti og 
veita erlendum ljósmyndurum og kvikmyndamönnum aðstöðu til myndunar handrita 
vegna gerðar sjónvarpsþátta og kynningarefnis; kenna stúdentum á 
handritafræðinámskeiðum í þeim þætti námsins þegar þeim eru sýnd handrit. 

 
9) Forvörslustofa með vinnuaðstöðu til viðgerða á skinnbókum og  pappírsbókum. Í 
stofunni verða þrjár vinnustöðvar, þ.e. vinnuborð og skrifborð með tölvu. Að auki er í 
stofunni ýmiss sértækur búnaður til forvörslunnar, sem ýmist er frístandandi eða 
komið fyrir á borðum: Leysi- og eiturefnavinnuskápur, rakaskápur,  
undirþrýstingsborð, ljósaborð, hefilbekkur, skolvaskur, handlaug, pappasax, 
teikningaskápur, bókapressa, og auk þess geymsluskápur fyrir  leysiefni (læstur) og 
fyrir ýmsan annan efnivið og tæki, skjalaskápur, bókahillur, stórt frálags- og 
vinnuborð á gólfi o.fl. Starfsmenn eru 1 (2). 

 
10) Ljósmyndastofa með aðstöðu fyrir stafræna ljósmyndun (og hefðbundna 
ljósmyndun og filmuvinnslu). Ljósmyndunin er fyrst og fremst stafræn sem útheimtir 
vinnustöð með tölvu, prentara, borðskanna, hágæðamyndskanna og ljósabúnað 

ásamt sérbúnu borði fyrir handrit sem mynduð eru. Hefðbundin myndvinnsla 
útheimtir ljósaborð, framköllunarherbergi með stækkara, framköllunarvél bæði fyrir 
blaðfilmur og mjófilmur, skolvöskum o.fl. þ.h. starfsmaður 1. 
Starfsmenn á þessu sviði (D) eru 7 en gætu orðið 9. 
 
0. Kjallari  

Hluti kjallarans verður nýttur fyrir geymslur o.fl.þ.h. Hann verður að vera sérstakt 
brunahólf aðskilinn með öllu frá öðrum hlutum kjallarans. Þar sem handritageymsla 
stofnunarinnar verður í kjallara byggingarinnar verður að auki að skipta þessum 
hluta kjallarans í tvö aðskilin brunahólf: Í öðru (0.1) verði handritageymslan með 
tilheyrandi rýmum ásamt öðrum gagnageymslum, en í hinu (0.2) verði aðrar 
geymslur. 
 
Brunahólf 0.1 : Brunahólf 0.1 í kjallara er hluti D, varðveislueiningar hússins, og í 
beinum tengslum við hana og aðgangur þessu brunahólfi á eingöngu að vera í 
gegnum D. Þetta er sá hluti hússins þar sem öryggisráðstafanir verða mestar. Til 
þess að tryggja sem minnst frávik frá kjöraðstæðum varðveittra gagna er eðlilegt að 
allur almenningur innan brunahólfs 0.1 sé raka og hitastýrður að vissu marki og loft 
þar rykhreinsað. Þarna verði: 
Handritageymsla með forherbergi fyrir aðlögun handrita ásamt:  
a) fordyri 
b) geymslu fyrir öryggisbúnað vegna handritageymslu  
c) tækjarými fyrir loftræsibúnað 
Handritageymsla og rými sem henni tilheyra eru gluggalaus. Fordyri handrita-
geymslu þjónar þeim tilgangi að hindra beint loftstreymi milli handritageymslu og 
annarra hluta byggingarinnar þegar geymslan er opnuð og koma í veg fyrir að ryk 
sogist inn í hana frá ytri rýmum í hvert sinn sem opnað er. Þar verður rykhreinsi-
búnaður. Forherbergi er strax innan við öryggisdyr handritageymslu. Þar eru þau 
handrit, sem pöntuð hafa verið til notkunar á lessal, látin liggja til þess að aðlaga þau 
loftslagi utan geymslu áður en þau eru afhent notanda,  og þar eru geymd hverju 
sinni handrit sem eru í stöðugri notkun einhverja daga eða vikur til þess að hlífa 
þeim við snöggum loftslagsbreytingum. Handritageymslan sjálf þarf að vera með 
góðu hilluplássi. Gert verður ráð fyrir að öll stærri handrit liggi í hillum og hver askja 
með fornbréfum liggi sér í hillu. Hillur eiga að vera úr hlutlausu efni sem ekki gefur 
frá sér óæskilegar gufur, efnisval í samræmi við kröfur um vandaðar handrita-
geymslur. Tryggja þarf sem stöðugast loftslag innan geymslunnar. Kjörgildi eru 18°C 
hiti og RH um 50%, leyfileg frávik 10%. Í geymslunni verður hæfilegur yfirþrýstingur 
til þess að halda frá ryki. Þessu er unnt að ná með tilheyrandi vélbúnaði, en slíkur 
búnaður sem er stöðugt í gangi krefst mikils viðhalds og eftirlits. Áður en að frekari 
hönnun kemur mun verkkaupi kanna hvort mögulegt sé og æskilegt að stýra 
þessum umhverfisþáttum geymslunnar á annan hátt, þ.e.a.s. með því hvernig 
geymslan sjálf er byggð, þ.e. með veggjaþykkt, einangrun o.þ.h.og minni vélbúnaði 
og minni innblæstri lofts að utan.1 Gæta þarf þess að loftinntak fyrir geymsluna sé 

                                                
1  James R. Briggs. ‘Preservation Factors in the Design of New Libraries: a 
Building Services Engineer’s Viewpoint.’ Conservation and Preservation in Small 
Libraries. Edited by Nicholas Hadgraft and Katherine Swift. Cambridge 1994. Bls. 
49–69. 
Francis Hookham. ‘Preservation Factors in the Design of New Libraries: an 
Architect’s Viewpoint.’ Conservation and Preservation in Small Libraries. Edited by 
Nicholas Hadgraft and Katherine Swift. Cambridge 1994. Bls. 70–73. 
Tim Padfield & Poul Klenz Larsen: ‘Low energy air conditioning of archives.’ Care 
and conservation of manuscripts. Proceedings of the ninth international seminar 
held at the University of Copenhagen 14th–15th April 2005. Copenhagen 2006. 

fjarri jörð og útblæstri frá bílum, helst á þaki hússins; tryggja þarf eldvarnir 
inntaksstokksins. Öflugur ryksíubúnaður þarf að vera á loftinntakinu, glertrefjasíur 
F85 (EU7) eða hærra. Tækjarými loftræsibúnaðar á að vera sem næst handrita-
geymslu og helst innan öryggiseiningarinnar til þess að tryggja að eldur eða mengun 
sem hlýst af áföllum annarsstaðar í húsinu berist ekki með honum inn í eininguna. 
Að sjálfsögðu þarf þá að tryggja að búnaðurinn skapi ekki hættu fyrir eininguna 
sjálfa komi eitthvað fyrir hann. Loftræsibúnaður handritageymslu þjónar einnig 
sýningarsal handrita. 
Geymslur fyrir hljóðrit, filmur og stafrænt efni á böndum og diskum; fyrir skjalasafn 
stofnunar og annað viðkvæmt varðveisluefni; raka-og hitastýring mismunandi eftir 
kjöraðstæðum þess sem varðveitt er í hverri geymslu. 
Auk stiga yrði einnig lyfta sem tengdi þennan hluta kjallara við aðra hluta varðveislu-
einingarinnar en ekki yrði innangengt í hann frá öðrum hlutum hússins. Brunahólfi 
0.1 verður lokað með öryggisdyrum í lok vinnudags. — Búa verður svo um hnútana 
með öruggri fráveitu sem ekki er háð stöðugu rafmagni að jarðvatn og leysingavatn 
geti með engu móti safnast að kjallaranum og þrengt sér þangað inn. 
 
Brunahólf 0.2.  Brunahólf 0.2 í kjallara tengist A, B og C einingum hússins. Þarna 
verða: 
Vinnustofa til undirbúnings sýninga og geymsla efnis sem tengist þeim. Hér þarf t.d. 
að geyma skilrúm fyrir sýningarsal, ef þar verður gert ráð fyrir einhverju “kerfi” til 
þess að skipta honum upp ef hönnun sýninga krefst þess. Þarna yrði einnig geymt 
safn stofnunarinnar af stækkuðum ljósmyndum úr handritum sem gerðar hafa verið 
fyrir ýmsar sýningar og eru endurnýtanlegar. Innréttingar: Til geymslu á þessum 
myndflekum eru hentugar einingar stálskápa sem í eru stálrammar með ástrengdu 
stálneti sem myndirnar eru hengdar á (sbr. geymslur í Þjóðminjasafni, Listasafni 
Íslands og Gerðarsafni). Skáparnir leika á hjólum og leggjast þétt hver að öðrum. 
Hillur, vinnu- og frálagsborð. 
Geymsla fyrir safnbúð. 
Geymsla fyrir kaffiteríu. 
Geymsla fyrir húsgögn. Þarna verða geymdir hentugir staflanlegir stólar sem unnt er 
að taka fram og stilla upp í anddyri ef einhver tilefni krefjast þess. Þar verða einnig 
geymd húsgögn kaffiteríu ef fjarlægja þarf þau tímabundið úr anddyri. Þá verði 
þarna geymslurými fyrir húsgögn annarsstaðar úr húsinu. 
Tækjageymsla tæknimanna. Innréttingar: Hillur, frálagsborð. 
Tækja- og efnisgeymsla ljósmyndara og forvarðar. Innréttingar: Hillur, frálagsborð. 
Bókageymsla fyrir minna notað efni bókasafns  (almennan og eldri hluta bókasafns). 
Innréttingar: Stálskápar á hjólum sem raðast þétt saman; frálagsborð. Rýmið 
rakastýrt. 
Bókalager. SÁ hefur með höndum nokkra útgáfu, fyrst og fremst textaútgáfur 
frumheimilda og útgáfu fræðirita á rannsóknasviðum sínum en einnig póstkorta og 
veggspjalda. Bækur þessar koma í litlum upplögum og seljast á löngum tíma. 
Stofnunin þarf að geta hýst með góðu móti lager útgáfubóka sinna og annarra 
prentgripa vegna langs notagildis þeirra og “líftíma” af þeim sökum. Innréttingar: 
Stálskápar á hjólum sem raðast þétt saman. Stórar hillur sem rúma pappírsarkir; 
frálagsborð. Rýmið rakastýrt. 
Búningsklefar með sturtum. Þar verður aðstaða til þess að skola af sér svita og 
skipta um föt fyrir þá starfsmenn stofnunarinnar sem hjóla eða hlaupa til og frá 
vinnu. Séraðstaða fyrir kynin. Innréttingar: Læsanlegir fataskápar. 
Tæknirými hússins:  
1) Inntak, mælar og aðaltafla fyrir rafmagn.  
2) Inntak fyrir heitt og kalt vatn ásamt aðallokum og greinikvíslum. Út- og inntak fyrir 
snjóbræðslukerfi í útitröppum og stéttum við húsið.  
3) Inntak og dreifistöðvar fyrir síma og tölvunet.  
4) Loftræsikerfi hússins. 

Gera verður ráð fyrir aðkomu sendibíla að húsinu í góðum tengslum við vörulyftu. 
Fólkslyfta yrði þar einnig sem tengdi aðrar hæðir hússins við kjallarann. 
Þá er eðlilegt að hafa í kjallara tæknirými vegna byggingarinnar sjálfrar. 
Gert verður ráð fyrir að síðar meiri verði gerð neðanjarðargöng til Þjóðarbókhlöðu. 
Keppendur skulu sýna hvar þeir telji heppilegast að koma þessum göngum fyrir, án 
þess þó að tenging við Þjóðarbókhlöðu sé leyst. 

Íslenskuskor 

Gert er ráð fyrir að föstum kennurum íslenskuskorar fjölgi í 30 á næstu árum. Auk 
þess starfa allmargir stundakennarar við skorina. Áætlað er að stúdentum við 
skorina, á öllum stigum, fjölgi um tæp 30% á næstu árum, og verði u.þ.b. 575. Nettó 
húsnæðisþörf skorarinnar er áætluð 1.165 m² og skiptist í skrifstofur kennara og 
skorar (u.þ.b. 405 m²), les- og félagsaðstöðu stúdenta (u.þ.b. 425 m²), og 
kennslurými (u.þ.b. 335 m²). Gera má ráð fyrir að allt að 300 stúdentar sæki 
kennslustundir í húsinu samtímis. Huga þarf vel að því að gott rými (gangar og 
almenningar) sé fyrir framan kennslustofur þannig að ekki skapist örtröð þegar 
stúdentar fara í og úr tíma. Þetta rými þyrfti einnig að vera í góðum tengslum við 
kennslustofur og fyrirlestrasali á svæði SÁ, en jafnframt þarf að gæta þess að greina 
þá umferð sem tengist kennslunni frá almennri umferð sýningargesta eftir því sem 
kostur er. Æskilegt er að í almenningi í námunda við kennslustofur og/eða lessvæði 
séu rými með fáeinum borðum og stólum þar sem fólk geti borðað nesti, sest niður 
og spjallað, talað í síma o.s.frv. 
 
Skrifstofur kennara 
Þarfagreining gerir ráð fyrir rúmlega þriðjungsfjölgun fastra kennara, úr 22 í 30. 
Hverjum þeirra er ætluð 12 m2 skrifstofa – samtals 360 m2. Ekki er gert ráð fyrir 
neinni sérstakri aðstöðu stundakennara, enda ættu þeir að geta nýtt aðstöðu 
doktorsnema. Með fjölgun doktorsnema og nýdoktora má einnig gera ráð fyrir því að 
flestir stundakennarar komi úr þeim hópi, eða úr hópi starfsmanna SÁ. 
 
Hópvinnustofur doktorsnema og nýdoktora 
Doktorsnemar/nýdoktorar eru áætlaðir 25, og gert er ráð fyrir 5 m2 á hvern þeirra. 
Samtals er húsnæðisþörfin 125 m2, og er þá miðað við að allir geti verið að störfum 
samtímis.  Gera má ráð fyrir að milli 5-7 geti verið saman í opnu rými.  Hér eru 
möguleikar á samnýtingu við SÁ enda má gera ráð fyrir að hluti doktorsnema og 
nýdoktora vinni að verkefnum í nánum tengslum við stofnunina. 
 
Lesrými B.A. stúdenta og meistaranema 
Gert er ráð fyrir samtals 450 stúdentum á BA-stigi – 250 í íslensku og 200 í íslensku 
fyrir erlenda stúdenta. Miðað er við að vinnuaðstaða sé 3 m2 á mann og gert ráð fyrir 
að 10% stúdenta geti nýtt hana í einu. Þörfin er því samtals 135 m2, 10% 
samtímanýting er þó mjög lágt hlutfall og væri æskilegt að geta hækkað það.  
Meistaranemar eru áætlaðir 100, og hverjum þeirra ætlaðir 5 m2. Gert er ráð fyrir 
30% meistaranema samtímis, þannig að þörf þeirra  er alls 150 m2. 
 
Málver 
Gert er ráð fyrir 60 m2 málveri/tölvuveri til þjálfunar. Þetta er nauðsynlegt fyrir 
kennslu í íslensku fyrir erlenda stúdenta. Málverið má nýta til kennslu þar sem 
kennari stýrir vinnu stúdenta, en einnig er það nauðsynlegt í sjálfsnámi og 
verkefnavinnu stúdenta, þar sem þeir nýta sér hvers kyns hljóð- og margmiðlunar-
efni. 

Samtalsstofur 
Gert er ráð fyrir þremur samtalsstofum, 15 m2 hverri. Þessar stofur geta nýst á 
ýmsan hátt – til fundahalda, kennslu í smærri hópum (t.d. á meistarastigi), hópvinnu 
o.s.frv. 
 
Kennslustofur 
Þörf er fyrir fjórar almennar kennslustofur; eina 100 m2, tvær 50 m2 (samliggjandi 
stofur aðskildar með rennihurð) og eina 30 m2. 
 
Skrifstofa skorar 
Gert er ráð fyrir almennri skrifstofu skorar fyrir einn til tvo starfsmenn. Skrifstofunni, 
og geymslu sem henni tilheyrir, eru ætlaðir 45 m2. 
 
Félagsstarf stúdenta 
Mikilvægt er að nemendur skorarinnar hafi einhverja bækistöð fyrir félagsstarfsemi 
sína (stjórnar- og nefndarfundi, útgáfustarfsemi, geymslu gagna o.s.frv.). Hér er gert 
ráð fyrir 15 m2 herbergi í þessum tilgangi. 
Nauðsynlegt er að gera ráð fyrir kaffiaðstöðu fyrir stúdenta. Í lýsingu á rýmisþörf SÁ 
er gert ráð fyrir kaffiteríu í tengslum við sýningaraðstöðu (A-eining) og ætti hún að 
geta nýst stúdentum, sérstaklega þar sem búast má við að aðsókn á sýningar sé 
mest utan venjulegs kennslutíma (um helgar og á sumrin). 
Til að ná sem bestri og þægilegastri samnýtingu á fyrirlestrasal, snyrtingum og 
kaffiteríu þarf að huga vel að staðsetningu þessara eininga í húsinu. Þær þurfa að 
vera sem næst kennsluhúsnæði ÍS. 

Tengslarit 

Á neðangreindri mynd eru sýnd tengsl rýma í byggingunni. Gerð er grein fyrir 
innbyrðis tengslum milli rýma. Stærð og uppröðun reita gefur ekki til kynna umfang 
eða mikilvægi svæðis. 

Bílastæði 

Fjöldi bílastæða fer eftir ákvæðum í deiliskipulagi. Gert er ráð fyrir 57 bílastæðum 
neðanjarðar. Bílakjallari skal vera á lóð, en ekki undir byggingunni og er ekki með í 
stærðum. Gert er ráð fyrir að ekið sé inn í bílakjallara um Guðbrandsgötu 
/Arngrímsgötu. 
 

2.7    GERÐ OG GÆÐI HÚSS 
Miða skal við að allur frágangur byggingar og lóðar sé vandaður og endingargóður. 
Tillöguhöfundar skulu gera grein fyrir efnisvali og uppbyggingu hússins í 
greinargerð. Byggingin skal falla vel að nánasta umhverfi sínu og nærliggjandi 
byggingum. Vanda skal alla heildarhönnun á frágangi kringum húsið. 
Almennt skal gera ráð fyrir hefðbundnum frágangi í rýmum nema þar sem annað er 
tekið fram. Taka skal tillit til sólarljóss og afstöðu þess til einstakra rýma svo sem 
lessala, kennslustofa og fundaherbergja með skjávarpa og fjarfundabúnaði. 
Gera skal ráð fyrir að raflagnakerfi, lýsing og allar aðrar lagnir séu unnar með 
stýrikerfum þannig að allar breytingar eftir á verði auðveldar vegna kröfunnar um 
sveigjanleika í lausnum á grunnmyndum byggingarinnar. Einnig þarf að vera auðvelt 
með þessu kerfi að fylgjast með orkunotkun, afköstum loftræsikerfa o.þ.h. 
Byggingu af þessari gerð fylgja miklar kröfur til öryggis starfsseminnar og verða 
nokkur atriði nefnd hér: efnisval og hönnun, brunavarnir, hljóðvist, rakastig, og skulu 
þátttakendur taka tillit til þess við gerð tillögunnar. 
Gæta skal að því að aðgengi fatlaðra og umferð um húsið sé trygg og auðveld, 
ennfremur að hægt sé að skapa fötluðum hentuga vinnuaðstöðu. 
 
Tæknilegar útfærslur 
Eftirfarandi lýsing er einungis hugsuð til viðmiðunar: 
 
Anddyri, stigar og lyftur 
Anddyri skal búið fullkomnum og slitsterkum efnum og hurðabúnaði. Gera skal ráð 
fyrir að stigar séu almennt notaðir til umferðar um húsið. Lyftur skulu vera í húsinu 
sem tryggi flutning fólks og aðfanga. Ef mötuneyti eða rými sem krefjast mikilla 
aðfanga er staðsett þannig að flytja þurfi aðföng með lyftum skal sú lyfta vera 
aðskilin frá fólksflutningalyftu. 
 
Raflagnakerfi 
Gengið skal út frá hefðbundnum kröfum til raflagnakerfis. Gert er ráð fyrir 
hefðbundnu aðgangsstýri- og myndavélakerfi í byggingunni. Þannig munu a.m.k. 
verða staðsettar myndavélar sem vakta allar inngangsdyr. Gera skal ráð fyrir að 
allar myndavélar verði vaktaðar frá anddyri D. 
 
Hússtjórnarkerfi 
Gera skal ráð fyrir miðlægt stýrðu hússtjórnarkerfi til stýringar m.a. á lýsingu, 
hitastigi, loftræsingu og öðrum þeim kerfum sem við á. Því skal stjórnað úr anddyri 
D. 
 
Loftræsing 
Gengið er út frá því að húsið sé náttúrulega loftræst þar sem því verður við komið. 
Loftræsa skal öll fundaherbergi ásamt gluggalausum rýmum með vélrænni 
loftræstingu í samræmi við byggingarreglugerð. Á þeim rýmum þar sem sólarálag er 
mikið er vert að hafa í huga að nota t.d. gler sem dregur úr áhrifum sólarljóss. 
Tryggja skal að loftræsing og loftræsibúnaður sé í samræmi við þær kröfur sem 
starfssemin í byggingunni gerir hverju sinni. 

Brunaviðvörunarkerfi 
Brunahönnun skal vera í samræmi við reglur. Val skynjara skal miðast við aðstæður 
í viðkomandi rýmum. Vatnsúðakerfi skal vera í bílageymslu. 
 
Innbrota- og vatnsviðvörunarkerfi 
Innbrota- og vatnsviðvörunarkerfi skal vera í byggingunni. Vöktun kerfis verður í 
anddyri D. 
 
Bílakjallari 
Skal búinn nauðsynlegri loftræsingu, slökkvikerfi, reyklosunarkerfi ásamt 
aðgangsstýrikerfi bíla að bílastæðum sem tengt yrði öryggiskerfi hússins. 
 
Hljóðvist 
Huga skal að hljóðvist við heildarhönnun hússins t.d. í efnisvali og lögun rýma. 
Kröfur um hljóðvist skulu miðast við þá starfsemi sem fram fer í húsinu. Þannig skal 
til að mynda gera ráð fyrir meiri hljóðeinangrun milli fundarherbergja en milli 
hefðbundinna skrifstofurýma. 
 
Burðarkerfi 
Huga þarf að kröfum verkkaupa um sveigjanleika hússins þegar burðarvirki þess er 
hannað. 
 
Listskreyting 
Reglur um listskreytingu í opinberum byggingum eru gefnar út af listskreytingarsjóði 
og er aðilum bent á að kynna sér þær af þessu tilefni. 
 
Gæta skal þess að tillagan sé í samræmi við öll gildandi lög og reglugerðir. 
 

2.8    KOSTNAÐARVIÐMIÐ  
Ekki er ætlast til þess að þátttakendur skili inn kostnaðaráætlun, en á dómsstigi 
verða þær tillögur, sem að mati dómnefndar koma til álita, kostnaðarreiknaðar. 
Verkkaupi gerir ráð fyrir að framkvæmdakostnaður (verktakakostnaður) verði um 
270.000 kr/m² fyrir bygginguna og skulu þátttakendur halda sig innan þess ramma. 
Ofangreindar tölur innihalda eingöngu beinan verktakakostnað. Hönnun, umsjón og 
eftirlit, opinber gjöld, búnaður og annað er ekki inni í ofangreindum tölum. 
Þátttakendur skulu sýna kostnaðargát og er miðað við að allur frágangur 
byggingarinnar og lóðar hennar sé vandaður og viðhaldskostnaður í lágmarki og að 
kostnaður sé innan ofangreinds ramma. 
Tillagan skal uppfylla öll skilyrði, sem lýst er í samkeppnislýsingu þessari, fylgja 
húsrýmisáætlun, uppfylla tæknilegar kröfur, o.s.frv. Í tillögunni skal gera grein fyrir 
frágangi byggingarinnar, þ.e. efnisvali, frágangi utanhúss, frágangi gólfa, lofta og 
veggja innanhúss, loftræstingu, lagnakerfi, frágangi lóðar og bílastæða og öðru því 
sem getur haft áhrif á kostnaðarmat dómnefndar og ráðgjafa hennar. 
Í samningi sem gerður verður við hönnuði mun verða settur kostnaðarrammi sem 
hönnuðir verða að vinna innan. 

3 KEPPNISLÝSING 

3.1 ÞÁTTTÖKURÉTTUR  
Þátttaka er öllum heimil.  
 
Auk dómnefndar og  starfsmanna hennar, (ritara, trúnaðarmanns, sérfræðinga), er 
þátttaka óheimil þeim, sem rekur teiknistofu með þessum aðilum, vinnur að 
verkefnum með þeim  eða er þeim  nátengdur. Þá hafa þeir sem tóku þátt í 
undirbúningi samkeppninnar ekki þátttökurétt. Vafatilfelli skal bera undir óháðan 
aðila á vegum útbjóðanda (Ríkiskaupa). 
 

3.2 AFHENDING KEPPNISGAGNA  
Keppnislýsing þessi verður birt á vef Ríkiskaupa: http://rikiskaup.is/utbod/14478 frá 
og með fimmtudeginum 6. mars 2008, en einnig má frá sama tíma fá afhentan 
geisladisk samkeppninnar, fyrir kr. 3.500, á skrifstofu Ríkiskaupa, Borgartúni 7C, 
105 Reykjavík. Skrifstofan er opin daglega frá kl. 8:00-16:00. Þátttakendur skulu 
skrá sig hjá trúnaðar- og umsjónarmanni samkeppninn ar á netfangi 
gisli@rikiskaup.is  og fá þeir þá aðgang að frekari gögnum samkeppninn ar. 
Skrá verður nafn einstaklings eða fyrirtækis, kenni tölu og netfang.  

Einungis þeir sem hafa skráð sig til þátttöku fá senda tilkynningu um breytingar á 
vefsvæði. 

Samkeppnislýsinguna verður einnig hægt að nálgast á vef Arkitektafélags Íslands: 
http://ai.is  

Einungis þeir geta skilað inn tillögum sem rétt hafa til þátttöku samkvæmt gr. 3.1. 

3.3 DÓMNEFND OG RITARI DÓMNEFNDAR  
Dómnefnd skipa eftirtaldir aðilar. 

Tilnefndir af verkkaupa: 
Sigríður Anna Þórðardóttir, formaður dómnefndar 
Vésteinn Ólason, prófessor 
Guðmundur R. Jónsson, prófessor 
 
Tilnefndir af Arkitektafélagi Íslands: 
Hildigunnur Haraldsdóttir, arkitekt FAÍ 
Jón Ólafur Ólafsson, arkitekt FAÍ 
 
Ritari dómnefndar er: Þráinn Sigurðsson, menntamálaráðuneyti 
 
Dómnefnd er heimilt, í samráði við verkkaupa að kalla til sérfræðinga sér til 
ráðuneytis, t.d. á sviði umferðarmála, hljóðvistar og kostnaðarmats.  Sérfræðingar 
dómnefndar mega hvorki eiga þátt í neinni tillögu, né hafa hagsmunatengsl við neinn 
tillöguhöfunda.  Viðfangsefni sérfræðinga er eingöngu á þeirra sérsviði og koma þeir 
ekki að annarri umfjöllun dómnefndar og dæma ekki tillögurnar. Þegar sérfræðingur 
er kallaður til skal það gert með milligöngu trúnaðar- og umsjónarmanns.  Tilkynna 
skal öllum skráðum keppendum hvaða sérfræðingar hafa verið fengnir til ráðgjafar. 

3.4    TRÚNAÐAR - OG UMSJÓNARMAÐUR  
Gísli Þór Gíslason, verkefnastjóri, starfsmaður Ríkiskaupa, er trúnaðar- og 
umsjónarmaður samkeppninnar. 
 
 
 

Gísli Þór Gíslason 
Ríkiskaup, Borgartúni 7c, 105 Reykjavík 
Sími: 530 1400 / Fax: 530 1414 
Netfang:  gisli@rikiskaup.is 
 
Ingólfur Aðalbjörnsson, Framkvæmdasýslu ríkisins, er verkefnisstjóri sam-
keppninnar. 

3.5    SAMKEPPNISGÖGN  
Eftirtalin samkeppnisgögn eru gögn þessarar samkeppni og er að finna á vef 
Ríkiskaupa:  http://rikiskaup.is/utbod/14478 og/eða geisladiski: 

·  Samkeppnislýsing 
·  Rýmistafla 
·  3-D líkan af samkeppnissvæðinu og nærliggjandi byggingum. 
·  Grunnkort 
·  Ljósmyndir af samkeppnissvæðinu og nærliggjandi byggingum. 
·  Leiðbeiningar um hönnunarsamkeppni, dags. í nóvember 2007 (fylgiskjal A)  
·  Gildandi deiliskipulag ásamt skilmálum og byggingarreit. (fylgiskjal B)  
·  Jarðvegskönnun (fylgiskjal C)  
·  Þversnið í byggingarsvæði (fylgiskjal D)  
·  Leiðbeiningarit um kaup á ráðgjöf (fylgiskjal E)  
·  Skjal frá Svanhildi Óskarsdóttur, rannsóknardósent (fylgiskjal F)  

 
 

3.6    VETTVANGSSKOÐUN  - KYNNINGARFUNDUR  
Ekki verður boðað til vettvangsskoðunar, en þátttakendur er hvattir til að kynna sér 
aðstæður á byggingarreitnum og nágrenni. Boðað verður til kynningarfundar  
14. mars 2008. Dómnefnd tekur ekki þátt í kynningunni. 

3.7    FYRIRSPURNIR  
Fyrirspurnir skal senda skriflega með netpósti beint til trúnaðar-og umsjónarmanns á 
slóðina gisli@rikiskaup.is. Um er að ræða tvo formlega fyrirspurnartíma  eins og 
fram kemur í grein 1.4.1 Lykildagsetningar samkeppninnar. Trúnaðar- og 
umsjónarmaður flokkar fyrirspurnir og sendir þær fyrirspurnir sem snúa að kafla 2 til 
dómnefndar, en aðrar til verkefnistjóra samkeppninnar og setur síðan öll svör á vef 
Ríkiskaupa, http://rikiskaup.is/utbod/14478 Vakin er athygli á því að óháð því hvort 
menn sækja gögn beint á vefinn eða sækja geisladisk til  Ríkiskaupa verða allar 
fyrirspurnir og svör við þeim sett beint á vef Ríkiskaupa.  
 
Áhersla er lögð á að fyrri fyrirspurnartíminn sé notaður.  
 

3.8    SAMKEPPNISTILLÖGUR  
Keppendur skulu skila útprentuðum gögnum til trúnaðar- og umsjónarmanns hjá 
Ríkiskaupum og einnig skal gögnum skilað á geisladiski á rafrænu formi. 
 
 



Stofnun Árna Magnússonar í íslenskum fræðum og Samk eppnislýsing 
íslenskuskor Háskóla Íslands  

 
 

24

Skila skal eftirfarandi gögnum: 
 
TEIKNINGAR: 

·  Skipulagsuppdráttur (með norður upp) í mkv. 1:2000, sem sýni afstöðu lóðar og 
byggingar til núverandi byggðar. 

·  Afstöðumynd  (með norður upp) í mkv. 1:500, sem sýnir svæðið og tengsl við 
nágrennið 

·  Grunnmyndir, skurðmyndir og útlit í mælikvarðanum 1:200 
·  Fjarvíddar og rúmteikningar (þrívíddarmyndir), og/eða ljósmyndir að vali 

höfunda. 
·  Skýringarmyndir (riss) að vali höfunda. 

 
Líkön og önnur gögn, sem ekki er beðið um í keppnislýsingu, verða ekki lögð fyrir 
dómnefnd. 
Teikningar (tillöguarkir) skulu vera í stærð A1 (594x841 mm) prentaðar út á 
ógegnsæjan pappír og upplímdar á pappa.  Allur texti skal ritaður á vélrænan hátt. 
Tillöguarkir skulu ekki vera fleiri en 6. 
Teikningar skulu einnig vera í pdf-formi og power point (ppt) formi á geisladiski. 
 
 
GREINARGERÐ: (hámark 1000 orð) 

·  Þar sem lýst er megininntaki tillögunnar, helstu forsendum, markmiðum og 
áherslum tillöguhöfunda.  Gerð grein fyrir skipulagi, helstu stærðum, efnisnotkun 
og tæknilegum útfærslum. Þar skal gerð grein fyrir þeim atriðum sem dómnefnd 
leggur áherslu á sbr. kafla 1.3 og 2.1 auk annarra atriða sem keppendur vilja 
skýra frá. 

Í greinargerðinni  skal gera grein fyrir frágangi byggingarinnar, þ.e. efnisvali, frágangi 
utanhúss, frágangi gólfa, lofta og veggja innanhúss, loftræstingu, lagnakerfi, 
frágangi lóðar og bílastæða og öðru því sem getur haft áhrif á kostnaðarmat 
dómnefndar og ráðgjafa hennar. 
 
Greinargerðinni  skal skila í 6 eintökum í arkarstærðinni A4. Birta skal smækkuð afrit 
allra uppdrátta í greinargerð í A3 (brotnu) og gæta ber þess að samræmi sé milli 
texta á uppdráttum og í greinargerð. 
 
 

3.9     MERKING, AFHENDING  OG SKILAFRESTUR GAGNA  
 
Tillögur skal merkja   sem hér segir: 
A) Auðkenna skal öll tillögugögn með fimm stafa tölu í 2x5 cm stóran reit í 
hægra horni að neðan.  Ógagnsætt umslag, merkt sömu tölu og orðinu – Nafnmiði –  
skal fylgja tillögunni. Í umslaginu skulu vera nöfn, heimilisföng og símanúmer 
tillöguhöfunda, sbr. grein 1.5. 
 
Tillögur skal afhenda   sem hér segir: 
B) Tillöguörkum, skal skila í flötum umbúðum, útprentuðum og upplímdum.  
Umbúðirnar skal einnig merkja  á sama hátt og önnur gögn.  Greinargerð skal skila  
útprentaðri í 6 eintökum.  Teikningar í ramma eða gleri verða ekki lagðar fyrir 
dómnefnd.  Tillögur skal einnig afhenda á geisladiski.  Þess skal gætt að 
geisladiskur og öll gögn sem á honum eru verði merkt á sama hátt og önnur gögn.  
Þess skal gætt sérstaklega að ekki komi fram neinar upplýsingar um tillöguhöfund á 
gögnum sem sett eru á geisladisk. 

C) Skila skal tillögum  til trúnaðar- og umsjónarmanns, í síðasta lagi 12. júní 
2008,  fyrir kl. 16:00 í Ríkiskaup að Borgartúni 7C. Við afhendingu tillagna til 
trúnaðar- og umsjónarmanns fær þátttakandi kvittun merkta auðkennitölunni. Þeir 
sem óska eftir að skila tillögum fyrir þann tíma, skulu hafa samráð við trúnaðarmann. 
D) Nægilegt er að tillögum sé komið í póst eða flugafgreiðslu fyrir lok skilafrests, 
enda skal vottorð um það frá hlutaðeigandi afgreiðslumanni sent til trúnaðar- og 
umsjónarmanns. Auk framanskráðs skal keppandi strax tilkynna trúnaðar- og 
umsjónarmanns með netpósti eða símbréfi að tillaga hafi verið send. Í skeytinu skal 
koma fram auðkennistala tillögunnar. Póstsendar tillögur skal merkja trúnaðar- og 
umsjónarmanni. Tillögum, sem sendar eru í pósti,  verður ekki veitt viðtaka lengur en 
sjö dögum eftir að skilafresti lýkur. 
E) Ófrávíkjanlegt skilyrði þess að tillögu sé veitt viðtaka og hún dæmd, er að 
henni sé skilað á réttum tíma og nafnleyndar sé gætt samkvæmt samkeppnis-
reglum. 

3.10 ÚRSLIT 
Áætlað er að dómnefnd ljúki störfum 14. ágúst.  Um nafnleynd og tilhögun við úrslit 
samkeppninnar verður farið í samræmi við greinar 3.2.5 og 3.2.6 í Leiðbeiningum 
um hönnunarsamkeppnir.  Verkkaupi gefur út dómnefndarálit á prentuðu formi. 
 

3.11   SÝNING TILLAGNA 

Eftir að úrslit liggja fyrir verður haldin sýning á þeim tillögum sem bárust, í samræmi 
við greinar 3.3.3 í Leiðbeiningum um hönnunarsamkeppnir.  Sýningin verður haldin í  
beinu framhaldi af kynningu úrslita samkeppninnar.  
 

3.12   RÝNIFUNDUR 

Í samræmi við grein 3.3.2 í Leiðbeiningum um hönnunarsamkeppnir,  skal halda 
rýnifund innan eins mánaðar frá verðlaunaafhendingu. 

4 VERK Í KJÖLFAR SAMKEPPNI 
 

4.1 HÖNNUNAR- OG FRAMKVÆMDATÍMI  
Gert er ráð fyrir að fylgja eftirfarandi tímaáætlun vegna verkefnisins: Stofnun Árna 
Magnússonar í íslenskum fræðum og íslenskuskor Háskóla Íslands. 

Úrslit samkeppninnar kynnt eigi síðar en 25. ágúst 2008.  

Hönnun lokið og útboðsgögn tilbúin haustið 2009. 

Framkvæmdum lokið og byggingin tekin í notkun haustið 2011. 

4.2 HAGNÝTING KEPPNISTILLAGNA  
Verkkaupi stefnir að því að ganga til samninga við höfunda þeirrar tillögu sem 
dómnefnd mælir með til áframhaldandi hönnunar á húsinu. 

 
Falli verkkaupi  frá frekari áformum um að framkvæma skv. 1. verðlaunatillögunni 
um Stofnun Árna Magnússonar í íslenskum fræðum og íslenskuskorar Háskóla 
Íslands, eða óski útbjóðandi að ráða annan aðila til verksins, en dómnefnd hefur 
mælt með, skal greiða 1. verðlaunahafa bætur vegna verkefnismissis, sem nemur 
100% af upphæð 1. verðlauna. 
 
Verkkaupi öðlast afnotarétt af verðlaunuðum og viðurkenndum tilögum, með þeim 
takmörkunum sem höfundarlög setja. 

4.3  ÞÓKNUN HÖNNUÐA  
Í Leiðbeiningum fjármálaráðuneytis um kaup á ráðgjöf (fylgiskjal E) er kveðið á um 
að í samkeppnum sé þóknun til hönnuða að lokinni samkeppni skilgreind í keppnis-
lýsingu. Samskonar ákvæði er einnig í grein 3.3.5 í Leiðbeiningum um hönnunar-
samkeppnir (fylgiskjal A).  Þrátt fyrir þessi ákvæði hefur verkkaupi, í samráði við AÍ, 
ákveðið að í þessari samkeppni verði hafður sá háttur á að sest verði að 
samningaborði með þeim aðila sem hlýtur fyrstu verðlaun í samkeppninni og samið 
um hönnunarþóknunina.  Verkkaupi setur þó þann fyrirvara að ef samningar nást 
ekki, þá getur hann leitað til þeirra aðila sem fengu önnur verðlaun í samkeppninni 
og samið við þá um útfærslu á sinni tillögu.  Einn samningur verður gerður við allan 
hönnunarhópinn og skal hópurinn koma sér saman um hönnunarstjóra verksins og 
mun hann sjá um alla samræmingu á gögnum hönnuða. 
 



Stofnun Árna Magnússonar í íslenskum fræðum og Samk eppnislýsing 
íslenskuskor Háskóla Íslands  

 
 

27

 
5 SAMÞYKKI KEPPNISLÝSINGAR 

Keppnislýsing þessi og samningur milli AÍ og menntamálaráðuneytisins er 
grundvöllur samkeppninnar. 
 
Keppnislýsingin er samþykkt af verkkaupa. 
 
Reykjavík í mars 2008 
 
f.h. menntamálaráðuneytisins 
 
 
 
 
___________________________________________ 
Þorgerður Katrín Gunnarsdóttir, menntamálaráðherra 

Með undirritun sinni lýsa dómnefndarfulltrúar því y fir að þeir muni 
dæma eftir ákvæðum keppnislýsingarinnar. 
 
Dómnefnd: 
 
 
 
 

 
 

Sigríður Anna Þórðardóttir, formaður 

6 UMSÖGN ARKITEKTAFÉLAGS ÍSLANDS 
 

 

Arkitektafélag Íslands hefur skoðað og fjallað um kafla 1, 3 og 4 þessarar keppnis-
lýsingar og gerir engar athugasemdir við hana.  

F.h. Arkitektafélags Íslands  

   

  

 

Sigríður Magnúsdóttir, formaður  

 


